
Amir Mujezinović, dipl. oec. - Završni magistarski rad
Fakultet/Akademija EKONOMSKI FAKULTET

Tip Rada Završni magistarski rad

Kandidat, zvanje Amir Mujezinović, dipl. oec.

Naziv Teme Stanje, mogućnosti i perspektive finansijskog kontrolinga u srednjim preduzećima Tuzlanskog kantona

Rezime/Abstract

Završni rad pod naslovom »Stanje, mogućnosti i perspektive finansijskog kontrolinga u srednjim preduzećima Tuzlanskog
kantona« ima 111 stranica A4 formata, sa 89 stranica osnovnog teksta, šest stranica koje se odnose na popis literature te
devet stranica priloga. Za istraživanje je korišteno 106 bibliografskih jedinica, a obuhvataju knjige, članke objavljene u
naučnim časopisima i zbornicima radova, Internet izvore, studije i izvještaje državnih institucija. Korišteni izvori su
referentni za predmetno istraživanje. Rad je strukturiran tako da sadrži: uvod, četiri poglavlja, zaključna razmatranja,
popis literature i priloge. Tretirana materija je u okviru osnovnog teksta ilustrovana sa 19 slika, 12 grafikona i devet tabela.
Predmet istraživanja je finansijski kontroling u funkciji poboljšanja poslovnih performansi srednjih preduzeća u
Tuzlanskom kantonu, čija je osnovna djelatnost proizvodnja, usluge, građevinarstvo, poljoprivreda i rudarstvo. Svi procesi
koji prate navedene djelatnosti odvijaju se znatno brže i ne teku kao do sada, klasično, pa i sistem upravljanja danas
zahtijeva da se niz potrebnih informacija u okviru plana, analize i kontrole odvija istovremeno. Istaknuto je da finansijski
kontroling ima značaj jer obezbjeđuje potrebne koordinacije i izlazne informacije za funkcionisanje menadžmenta
preduzeća srednje veličine. Istraženi su i precizirani jedinstveni zajednički indikatori koji su korišteni za određivanje i
uspostavu finansijskog kontrolinga u srednjim preduzećima Tuzlanskog kantona te je izvršena analizu dobijenih rezultata i
ustanovljena međusobna zavisnost finansijskog kontrolinga i uspješnosti srednjih preduzeća. Kao rezultat provedenog
istraživanja proistekao je temeljni zaključak da je funkcija finansijskog kontrolinga u savremenoj organizaciji srednjeg
preduzeća potrebna i da daje pozitivne efekte, odnosno potvrđena je hipoteza da finansijski kontroling, ako se pravilno
primjeni u praksi na nivou srednjeg preduzeća, daje efikasan rezultat. Ključne riječi: finansijski kontroling, srednja
preduzeća, uspješnost, Tuzlanski kanton

